
1. Introducién

Todas e todos cantos estamos en contacto coa quimica cofiecemos dabondo a figura de Lavoisier.
Para todas e todos nds, Antoine Laurent Lavoisier é o pai da quimica, e para moitos e moitas
tratase dun modelo a seguir na construcién da nosa ciencia.

Sobre a stia obra cientifica, os seus traballos e tratados, escribironse moreas de libros; cumpria a
escrita dun novo libro sobre Lavoisier? P6dese dicir algo novo, sobre a stia vida e a stia obra, ainda
que se escriba en galego? Ten sentido, hoxe, seguir a furgar no pasado da creacién da nosa
disciplina? Pagaba a pena dedicar tantos anos da vida dos autores e autora & realizacién dunha
nova e, tal vez, innecesaria obra?

Estas preguntas, e moitas outras, formularonsenos aos autores e autora deste libro ao comezo e
durante a sua elaboracion. Foron precisamente esas cuestidons, xunto con outras mais
comprometidas, as que nos levaron a reflexionar e a adoptar unha postura decidida sobre o
estudo de certos temas que, na nosa opinidn, non estaban dabondo clarificados na vida e na obra
de Antoine Lavoisier.

Cuestions como: foi Antoine o descubridor do Osixeno, como se acepta na historia? Cal foi o papel
xogado por el na descubricién dese elemento? Foi Lavoisier un machista? A Revolucidn Francesa
foi intolerante con Lavoisier, tanto que lle rabenou a cabeza pero, foi el tamén intolerante cos seus
amigos? Podemos consideralo un cientifico intolerante? Como dixeron os franceses, durante todo
o século XIX, foi o creador da quimica moderna?

Todas esas preguntas, e moitas outras, decidiron que nos dedicaramos a reflexionar e que
trataramos de presentar posibles respostas, que nos puideran servir a todos e todas, na busca da
auténtica verdade para cada un de nés.

Por outra banda, pode este libro servir para mellorar a educacion do noso alumnado nas aulas?
Podemos aproveitar a poliédrica figura do Antoine para, tal vez desmitificAndoo e facéndoo mais
humano, utilizalo, hoxe, como modelo a seguir na construcidon da quimica do futuro? Si. Os autores
e autora escribimos este libro pensando na sta utilizacién na educacién do noso alumnado mais
novo. Pensamos que se poderfan mirar nel coma nun espello, de tal xeito que, observando as
virtudes e defectos de Lavoisier, puideran albiscar as esencias de Antoine e chegar, asi, a
desenvolver mellor a stia propia personalidade de creadores.

Mirandose nese espello cremos que poderan chegar a descubrir o que é e representa unha
auténtica vocacion cientifica; o necesario que é, na nosa vida, unha formacién integral; a
importancia de dubidar sobre as “verdades eternas”, imprescindible na prodcura da Verdade;
como se poden e deben combater as Teorias falsas (o Floxisto) e como buscar e construir unha

Teoria verdadeira (a Combustion); descubrir que a quimica é a ciencia do por qué e do para que
0 como e o cando se inicia o [+D+i, que non é un tema de hoxe, sendén creado por Antoine no s.
XVIII; que a ciencia que non se publica e non se chega a cofiecer non existe; ...etc. Tamén poderan
descubrir moitas outras facetas da personalidade humana, que, seguro, lles poderan axudar a
desenvolver a stia propia.

0 libro esta configurado en tres partes: 12 a stia vida (contemplando a stia formacion, os traballos
que lle deron de comer, o seu labor na Academie, o seu labor politico/social na Revolucion, etc.);
22 as suas achegas cientificas (os estudos dos Elementos Principios -Terra, Aire e Auga-, a Teoria
da Combustion, a orixe dos estudos da Respiracion, os traballos en [+D+i, etc.); 32 a Didactica da
quimica e a divulgaciéon das ciencias (as Normas de Nomenclatura, o Tratado Elemental de
Quimica, os Anais, as relaciéns internacionais, etc.). Como se pode ver, unha morea de traballo
sobre a vida do Antoine.

Nesta comunicacién, no noso afan por Instruir, Ensinar e Educar, pretendemos presentarvos o
noso novo libro “Antoine Laurent Lavoisier: un revolucionario na Revolucién Francesa”.
Queremos nel dar a cofiecer mellor a figura senlleira de Lavoisier, para que poida servir de
exemplo ao noso alumnado e para que nos, o profesorado, poidamos seguir a debater sobre todo
canto achegou, de bo e de malo, a actuacién de Antoine no seu tempo.

Por todo o anterior escribimos, e presentamos hoxe este libro; para que, entre todos e todas
poidamos chegar a unha Verdade mellor, na comprensién do valor da obra e da vida de Antoine
Laurent Lavoisier.

